ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 16-Ի ԹԻՎ 290-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
1. Կարգավորման ենթակա խնդիրը.
Հայաստանի Հանրապետության կառավարության 2017 թվականի մարտի 16-ի թիվ 290-Ն որոշման 2-րդ կետում և 3-րդ կետի 2-րդ ենթակետում նշված պահանջների կատարում՝ ՀՀ պետական եկամուտների կոմիտեի Դիլիջանի Պարզ լճի 5, 24/1 և 26/1 հասցեներում գտնվող ավարտված և անավարտ շինարարության օբյեկտները, հողատարածքը և դրա շահագործման հետ կապված գույքը հետ վերցնելու և ՀՀ պաշտպանության նախարարությանն ամրացնելու, գույքի կրկնակի գույքագրման, ինչպես նաև ավարտված օբյեկտների նկատմամբ Հայաստանի Հանրապետության սեփականության իրավունքի պետական գրանցման գործընթացի համատեղ ապահովում:
2. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետության պետական եկամուտների կոմիտեի Դիլիջանի ուսումնական կենտրոնում Հայաստանի Հանրապետության պաշտպանության նախարարության հետ համատեղ իրականացվել է գույքագրում: Ավարտվել են վարչական գույքի հանձնման-ընդունման աշխատանքները:

Դիլիջանի ուսումնական կենտրոնի գործառնական նշանակության փոփոխության հետ կապված /Մոնթե Մելքոնյանի անվան ռազմամարզական վարժարանի վերակազմավորելու կապակցությամբ/ 2017-2018 թվականների ընթացքում կատարվել են լրացուցիչ աշխատանքներ:

Եղանակային պայմաններից ելնելով՝ որոշակի ծավալի շինարարական աշխատանքներ սահմանված ժամկետներում հնարավոր չի եղել իրականացնել /սպորտհրապարակների արհեստական ծածկույթների իրականացում/, դրանք հնարավոր կլինի վերսկսել 2019 թվականի գարնանը: 
ՀՀ պաշտպանության նախարարությունն առաջարկել է, մինչև օբյեկտի հանձնումը, իրականացնել սեյսմիկ փորձաքննություն՝ հակասողանքային պաշտպանիչ կառույցների հուսալիության և կայունության վերաբերյալ եզրակացություն ստանալու համար, ինչը պահանջում է լրացուցիչ ժամանակ: 
Հաշվի առնելով վերը թվարկված հանգամանքները՝ անհրաժեշտություն է առաջացել ավարտված շինարարության օբյեկտների և հողատարածքների հանձնման-ընդունման գործընթացի վերջնաժամկետը երկարաձգել մինչև 2019 թվականի հուլիսի 1-ը:
  3. Առաջարկվող կարգավորման բնույթը
Հաշվի առնելով «Նորմատիվ իրավական ակտերի մասին» ՀՀ օրենքի 34-րդ հոդվածի 2-րդ մասը, այն է՝ նորմատիվ իրավական ակտում փոփոխություն կամ լրացում կարող է կատարվել միայն նույն տեսակի և բնույթի նորմատիվ իրավական ակտով, մշակվել է  «Հայաստանի Հանրապետության կառավարության 2017 թվականի մարտի 16-ի թիվ 290-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը:
4. Նախագծի մշակման գործընթացում ներգրավված ինստիտուտները և անձինք.

ՀՀ կառավարության որոշման նախագիծը մշակվել է ՀՀ պետական եկամուտների կոմիտեի կողմից:
5. Նպատակը և ակնկալվող արդյունքը.

Նախագծով կապահովվի Հայաստանի Հանրապետության պետական եկամուտների կոմիտեի Դիլիջանի ուսումնական կենտրոնը Հայաստանի Հանրապետության պաշտպանության նախարարությանը հանձնելու արդյունավետ գործընթաց: 

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ

 ՄԱՐՏԻ 16-Ի ԹԻՎ 290-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2017 թվականի մարտի 16-ի թիվ 290-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունելու անհրաժեշտություն չկա:

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ

 ՄԱՐՏԻ 16-Ի ԹԻՎ 290-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2017 թվականի մարտի 16-ի թիվ 290-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:

